Verjaarsdagoproep

Met watter ongelooflike diepte tref

kinderlied in vreemde aksent

oor fraksies van lig-sekond en

deur hoë-tegnologie poorte

my hart!

Die telefoon teen my oor laat my binne

in ‘n lewende panorama wat opkook

en beelde en emosies

kragtig ontketen in

my gemoed!

Oomblikke van geluk intiem vermeng

met noukeurig geprosesseerde pyn

versmelt tot gemaakte ambivalensie

wat krake laat propageer deur

my binneste!

Tog half verrassend hoe herkende frekwensies
klinies afgelewer deur koord en plastiek

onmiddelik patroonherken word

en dan vir ewig deponeer  word in

my kop!

